
Nr.17			 RR	 	 corr	 	 	 	 	 Schaner	2019	
Cars	commembers	dallas	pleivs	Luven,	Flond,	Pitasch	e	Duin!	
Il	niev	onn	ha	entschiet.		Choral	95	strofa	2	ord	nies	cudisch	da	
choral	va	aschia:	
„Atras	il	stgir	dil	mund	nus	mein,	/	cartents	en	cuminonza,	/	
e	sia	steila	suandein;	/	el	ei	zun	ferm’	ustonza.	/	Sur	tutta	notg	
tarlischa	clar	/	siu	num	che	lai	nus	selegrar;	/	quel	dat	cussegl	
e	veta.“	Aschia	ha	Peter	Paul	Cadonau	poetisau	ord	ina	strofa	
da	Samuel	Preiswerk	da	Basilea.		
Jeu	getgel	cun	agens	plaids:	„Nus	essan	buca	persuls,	nus	mein	
vinavon,	Deus	ei	in‘ustonza,	in’autra	che	quella	dil	mund,	era	
leu	nua	ch’igl	ei	stgir,	vesein	nus	ina	steila,	siu	num	dat	
orientaziun,	forza	e	legherment.“	
	
	
____________________________________________________________________________	
presidenta	Luven			presidenta	Flond							presidenta	Pitasch		president	Duvin	
Vrena	Arpagaus	 						Meia	Inauen																Rita	Caviezel								Philipp	Candrian	

Confirmaziun	a	Duin	e	Luven	
La	dumengia	da	palmas	ils	14	d’avrel	allas	9.30		
vegnan	confirmai	a	Duin:		
Livio	Camenisch,	Sum	Vitg		e	Lorena	Candrian,	Casut.	
	
A	Luven		allas	10.45:	
Tamara	Coray,	Via	Sutvi;	Ladina	Vinzens,	Via	Demvitg;		Sven	
Caderas,	Via	Sutcurtgins	e	Kim	Dalbert,	Via	Sumvitg.	
	
Da	quei	ch’ins	savess	sesmarvegliar	egl	uorden	da	priedi	
Tgi	che	studegia	igl	uorden	da	priedi	silla	vart-davos	da	quella	
brev	vegn	forsa	a	star	sil	tgau,	ch’il	temps	d’entschatta	da	
priedi	ei	buca	adina	en	roda	regulara:	Ina	gada	baul,	l’autra	
gada	tard.	
E	las	dumengias	senza	priedi	ein	fixadas	ina	gada	pli	savens	e	
l’autra	gada	pli	da	rar.	
Quei	ha	differentas	raschuns.	Inaga	drovel	jeu	ina	dumengia	
libra	per	menar	atras	in	project	culs	confirmands.	Cu	nus	
visitein	in	survetsch	divin	dad	in’autra	confessiun	
christifideivla	ei	ina	dumengia	occupada.	
Il	diember	da	priedis	gioga	era	in	rolla.	A	Luven	ed	a	Flond	dat	
ei	medem	bia	priedis	da	baul	e	priedis	da	tard.	
Tut	quei	ed	aunc	auters	criteris	han	influenza	sigl	uorden	da	
priedi	actual.	
Buca	mo	simmetria	ha	il	dretg	dad	esser	cheu.	Era	assimetria	
igl	uiersch	e	tiert.	Quei	vala	per	la	verdura	e	per	igl	uorden	da	
priedi.	
	
Steinhauser-Zentrum	a	Sursaissa	
Mesjamna	ils	23	da	schaner	dat	ei	priedi	reformau	ella	capluta,	
aviert	ecumenic.		
Mesjamna	ils	30	da	schaner	allas	14.30	el	„Wundar-Stübli“	dat	
ei	„Hengert	cul	plevon	Albrecht	Merkel“.	Sin	fundament	d‘ina	

historia	ch’ei	d’udir	a	l‘entschatta	vegnin	nus	el	discuors.	In	
caffè	astga	buca	muncar.	
	
Marenda	a	Pitasch	el	„gat	ner“	
Margis	ils	5	da	fevrer	ed	ils	5	da	mars.	
	
Il	plevon	beiba	in caffè	dallas	10	in		café...	
.....			ell‘ustria	Lumerins	a	Lumbrein			vendergis	ils	1	da	fevrer	
2019.	
.....			el	Café	Bäckerei	Peng	Vals		mesjamna		ils		13	da	fevrer	
2019.	
	
La	Plurilinguitad	
Per	ils	ins	stenta	-	per	ils	auters	il	tschiel.	
Sco	ir	entuorn	cun	quei?	Lev	-oravontut	duvrar!		
Imperatur	Joseph,	il	fegl	dalla	gronda	Maria-Theresia,	ha	vuliu	
esser	in	regent	raziunal.	El	ha	planisau	biaras	refuormas.	El		
saveva	sper	tudestg	silmeins	treis	lungatgs	da	ses	pievels	
subdits.	Mo	el	ha	vuliu	esser	raziunals.	Ei	duessi	dar	mo	in	
lungatg	d‘administraziun.	El	ei	sedecidius	per	tudestg.	El	ha	
vuliu	colligiar	las	differentas	patrias,	da	quellas	ch’el	era	
guvernatur.	
Mo	cun	quella	mesira	ha	el	destadau	forzas	centrifugalas.			
Schizun	l‘administraziun	para	dad	haver	in	anim	per	lungatgs.	
In	pac	da	latg	plurilinguistic	mantegn	e	spendra	aunc	buc	in	
lungatg.	
Mo	el	dat	in	segn	ed	animaziun.	Animaziun	fa	bein.	Alteraziun	
perencunter	fa	buca	bein.	
Bien	gi	bien	onn	da	Biemaun							vies			plevon		

schaner  fev re r  mars  2019  

2019 Luven Flond Pitasch Duin 

13 da schaner 
tud. 10.30 09.30 19.00  

20 da schaner 
tud. 9.30 19.00  11.00 

27 da schaner 
rom. 9.30 10.30   

3 da fevrer tud. 19.00 9.30 11.00  

10 da fevrer tud. 10.30 9.30  Vegn spustaus per 
iina jamna 

17 da fevrer rom. 9.30 10.30   19.00 

24 da fevrer tud. negin  priedi   

3 da mars tud. 10.30 9.30 19.00  

10 da mars tud. 9.30 19.00  11.00 

17 da mars tud. negin priedi   

24 da mars rom. 9.30  10.30   

31 da mars 9.30 10.30   

7 da avrel negin priedi   

14 da avrel 
dumengia da 
palmas 

10.45 
confir-
maziun 

19.00  
9.30 
confir-
maziun 

 


